
FILIMON
PITA PILIWUKNA TATA LIGA PAS

1 Wun Pol wun. Wan pas wunayi piliwukna.
Wun Kraist Jisasna njivwa kwutiwun maa wun
kat kwutaa kalabusmba taagandi. Kalabusm-
baliga kan pas min kat piliwukowun. Timoti nina
kita mbaapmamba liga nyana. Wunogwinala
ligandi. Filimon min kat kan pas piliwupmat
yigowun. Min ninogwinala kita njivwamba liga
nyan min. Min kat woviyaguga ligowun.

2 Mina taagwa kat Apia kat piliwukowun. Li
ninagwi kita mbaapmamba ligat taagwat. Mina
nyan Akipas ndino ndi kat piliwukwun. Tat
ninogwinala Godna njivwa kwutindi. Ndi sol-
dia vla liga kan njivwa kwutindi. Minagwinala
mina ngaymba yisola liga Godna mbaapma nimba
ndino ndi kat kan pas piliwukwun.

3 Nina nyaek Godno nina nyamwun Jisas
Kraistno awagapma nin kat kwilimba apma vat
klangwangat ngwuk kat wowun.

FILIMON GOD KAT NIMA VAT NDiINA
MAAWUPMBA YELAVIKA LINDI
4-5 Min njambwi nyan Jisas kat nima maawut
yelavika limin. Wutwun. Godna mbaapmamba
liga nimba kat woviyaguga kwunatigamin.
Wutwun. Ngi kat tiga God kat waweya njimbla
min kat yelavika God kat mbukiyowun ndi apma
nyana waa mbukiyowun.
6 Min God kat mina maawupmba yelavika liga
vak nat nimba kat mbutigamin. Ndi wutaa Kraist

nin kat apma vat yinda vat klambandi walaa ndi

kat wowun.
7 Godna mbaapmamba liga nimba kat

woviyaguga liga ndi kat kwunatigamin. Wutwun.
Wutaa min kat solat siga yelavika liwun.

POL FILIMON KAT WAGALAVAT TIND?

8 Wun Kraistna njivwa kwutiga nimbana nima
nyan wun. Min kat nimamba waweyan apma
vatna. Wun njambwi nyan wun. Waweya vak
wukiyamin.

9 Min kat wupma ana waigowun. Min kat
kwo wagalaveigowun. Wun Kraist Jisasna njivwa
kwutiwun, wun kat kalabusmba taagandi. Wun
avit ndu wun. Njambwi nyan vla liga ana nima
kwundimba min kat wagalagiyowun. Kwo nyan
vla liga min kat wagalagiyowun.

10 Wuna nyan vla liga nyan kat tiga min kat
wagalagiyowun. Ndina si Onisimas. Kalabusmba
liga ndi kat Godna nyaangit mbukwun, wutaa
Godna mbaapma wuleindi. Ngi kat tiga Onisimas
wuna nyan vla ligandi.

11 Tamba mina njivwa apma vat ana kwutindi.
Kavle njivwa kwuka yetindi. Mbambala wonog-
winala tiga wuna njivwa apma vat kwutigandi.
Ngini minai liga kava yilaa mina njivwa apma vat
kwukiyandi.

12 Wowun maa minai liga kavat yaigandi. Ndi
kat nima vat yelavika solat siga ligowun. Apma
njivwa kwutigandi.

13 Wunogwinala tigendan apma vatna. Kal-
abusmba luwa njimbla wun kat apma vat kwuk-
endi. Min sivlamba ligamin. Min wun kat kwu-

napmak kwukemin njivwa vla ndi ngwaymba liga
wun kat kwunakendi.

14 Ndi kat lungwamataa ay mila waa kwo ana
waigowun. Tak min kat wagalalaa ay mila waa
kwo ana waigowun. Tak min kat wagalalaa ndi
kat waigowun. Wunai waiga vapmba ndi kat
apma vat yivak kat kai wowun. Minai yelavika
liga vapmba ndi kat apma vat yigiyamin. Viga
ligowun.

15 Tat min kat kwagalalaa yindi. Wan nima
vat ana ndi. Samat tiga lungwamata yiga
minogwinala njimbla njimbla tigiyandi. Wan
nima vatna.

16 Tak mina njivwa kwuta nyanat tindi.

Ngini mina mbaapma nyanat tiga mina njivwa
kwukiyandi. Ndi kat vilaa solaat sigiyamin. Ndi
mbaapma wuleindi, ndi kat solat siga liwun. Mino
ndi kat solat sigiyamin. Mina kita mbaapma
nyanat tiga mina njivwa kwukiyandi. Min ndi kat
nimamba woviyaguga solat sigiyamin.

17Minai liga kava yandi maa ndi kat yagwa waa
awambamin. Min wunkita njivwa kwutiga nyan
li. Minai liga kava yandi maa wun kat yagwa
wama vla ndi kat yagwa awamba.

18 Min kita nda sikwutan wuna lak min kat
wenga kwigiyowun. Min kat kavle vat yindan
wuna lak min kat kwunakiyowun.

19 Kan nyaangit wuna taamba piliwuka min kat
kwigowun. Wuna lak min kat kwigiyowun waa
min kat piliwukowun. Min awat wun kat apma vat
anayimin. yilapman yima vak kat ana waigowun.

20 Min njambwi nyana kita mbaapma nyanmin.
Awat wun kat apma vat yigiyamin. Apma vat

yimin maa wuna maawut apma vat tigiyandi.

21 Min kat wagalawa nyaangit wutaa apma vat
yigiyamin. Viga ligowun. Wagalawa vak wutaa
apma njivwa kwuka kaligiyamin.

22 Njivwa kwuka liga mina ngaymba sindu
kwaweya kava wun kat kwunap mila. God kat
wagalamin mala minai liga kava givat wowun.

NGINI LA LIGA NYAANGIT )
23 Epafras min kat apma nandinya waligandi.

Ndinogwi Kraist Jisasna njivwa kwutindi maa ndi
kat kalabusmba taagandi.

24 Wunogwinala kita vat njivwa kwutiga nimba
Mak, Aristakas, Dimas, Luk, ndi aywaa min kat
apma nandinya waligandi.

25 Nina njambwi nyan Jisas Kraist kwiya apma
vat klambamin walaa min kat wowun. Wan apma
vat klameyan mina maawut apma vat tigiyandi.
Ngiyambak.

